Түркістан қаласында өткізілген кездесулер

11.07.2018 жылы депутат Наталья Васильевна Жұмаділдаева мен Сапархан Кесікбайұлы Омаров Түркістан қаласындағы Майдантал ауылдық округінің орталығы Ынталы елді мекеніндегі «Майдантал» жалпы орта мектебінде және Түркістан қаласы Бабайқорған ауылдық округіндегі «Бабайқорған» жалпы орта мектебінде ауыл тұрғындарымен кездесу өткізді. Кездесулерге шамамен 100-ден аса ауыл тұрғындары және ауылдық округтің басшылары қатысты. Қатысушылар ауылдың жанында орналасқан су қоймасының жай-күйі, ауылдағы жұмыссыздық мәселелерін және амбулаториялық емхананың шағын болғандығынан толық ем қабылдай алмайтындықтары туралы мәселелерді көтерді. 

Ауыл тұрғындарымен болған кездесуден кейін депутаттар ат басын Түркістан қаласындағы Халықаралық Қазақ Түрік университетінің мәдениет орталығының, мұражайына бұрды.  Депутаттар Қожа Ахмет Ясауи атындағы Халықаралық қазақ-түрік жұмысымен және оның мұражайымен танысып, мұғалімдер мен студенттер қауымен пікірталас жүргізді. Аталған университет 1991 жылғы 6 маусымда құрылып, қазіргі таңда барлығы 8 мыңға жуық студент қазақ, түрік, орыс және ағылшын тілдерінде білім алады. Олардың қатарында Еуразия құрлығының 15 автономды республикаларынан келген 30-дан астам түрлі ұлт өкілдері бар. Бір шаңырақ астында тату әрі достық пейілмен білім алып жүрген жастар 54 бакалавриат, 30 магистратура және 11 докторантура бағдарламалары бойынша жоғары білім алуда
 Бұл күнгі кездесу Түркістан қаласындағы облыстық тарихи – мәдени - этнографиялық орталықта жалғасты. Кездесуге қалалық этномәдени орталық басшылары, бірлестік өкілдері, қоғамдық келісім және аналар кеңесі мүшелерінен құралған 50-дей адам қатысты. Аталған кездесу барысында мұғалімдердің дәрежесін көтеру, әлеуметтік бағытында берілетін тегін дәрі-дәрмектерді жаңарту туралы мәселелер айтылды. Онымен қоса, әйелдердің зейнетке шығатын жасын қайта қарау туралы ұсыныстар көтерілді. 
